
Shu kunga kelib, jahon miqyosida 
qandli diabet bilan kasallangan bemorlar 
soni 540 milliondan ortiq kishini tashkil 
etmoqda. Bu ko‘rsatkichlar tez sur’atlarda 
o‘sib bormoqda va kelgusi hisob-kitoblar­
ga ko‘ra, 2045-yilga borib bu ko‘rsatkich 
700 milliondan oshishi, 2050-yilga kelib 
esa 1,3 milliardga yetishi aytilmoqda [1].

Qandli diabetning bemorlar uchun 
xavfli tomoni shundaki,u ko‘pincha yashi
rin kechadi va erta aniqlanmaguncha be­
mor o‘zida jiddiy alomatlarni sezmaydi. 
Nazoratsiz vaqt o‘tishi sababli sekinlik 
bilan yurak-qon tomir kasalliklari, ko‘rlik, 
buyrak yetishmovchiligi, nerv tizimi bu­
zilishlari kabi og‘ir asoratlarni keltirib 
chiqaradi. 

Qandli diabet 21-asr vabosi atamasini 
olganligiga sabab shundaki, nafaqat katta 
yoshli bemorlarda, balki yosh bolalarda 
ham ommalashib borayotgani e’tibori­
mizi jalb qiladi. Birgina O‘zbekiston Res­
publikasi misolida, yillar kesimida yosh 
bolalar va o‘smirlarda qandli diabet bilan 
kasallanish holatlari quyida ko‘rsatilgan.

Qandli diabet – glyukoza almashi­
nuvining buzilishi bilan tavsiflanadigan 
surunkali kasallik bo‘lib, ikkita asosiy 
shaklga ega: 1-tip va 2-tip diabet. Har bir 
tip o‘zining rivojlanish mexanizmi va kli­
nik ko‘rinishiga ega. 1-tip diabet ko‘proq 
yoshlarda avtoimmun jarayon natijasi­
da rivojlanadi. 2-tip diabet esa ko‘proq 
noto‘g‘ri turmush tarzi va semizlik bilan 

Hozirgi globallashuv davrida mamlakatimizda farmatsevtika sohasini zamonaviy va 
ilg‘or jahon standartlari asosida,mahalliy xomashyolar negizida samarali dori prepa-
ratlari va biologik faol moddalar ishlab chiqarishga katta e’tibor qaratilmoqda. So‘nngi 
yillarda dorivor xususiyatga ega bo‘lgan biologik faol moddalarni kimyoviy yo‘l bilan sin-
tez qilishdan ko‘ra, tabiiy resurslardan oqilona foydalanish jahon miqyosida jadal rivoj
lanmoqda. Shuni qayd etish kerakki, fitopreparatlar terapevtik faolligi va teskari ta’siri 
hamda qo‘llash mumkin bo‘lmagan holatlarning mavjudligi va hokazo. 

Ushbu maqola xalq tabobati va zamonaviy tibbiyotda keng qo‘llaniladigan, dorivor 
xususiyatga ega bo‘lgan sintetik va tabiiy gipoglikemik preparatlar haqida umumiy 
ma’lumot berishni nazarda tutadi. Hamda ushbu kimyoviy moddalarning tarkibi va far-
makologik faolligiga oid ma’lumotlar keltirilgan.

Kalit so‘zlar: gipoglikemik vositalar, qandli diabet, insulin, biguanidlar, flavonoid, 
saponin, fitoterapiya, antigipoglikemik ta’sir, kimyoviy tarkibi, farmakologik faoliyati, 
ishlatilishi, tadqiqotlar.

chambarchas bog‘liq bo‘lib, bugungi kun­
da eng keng tarqalgan shakl hisoblanadi 
[2]. Ikkala tipning umumiy jihati – qonda 
glyukoza darajasining barqaror emasli­

gi hamda uzoq muddatli asoratlar xavfi 
hisoblanadi. Shu bois, har bir tipni to‘g‘ri 
aniqlash va samarali nazorat qilish mu­
him ahamiyat kasb etadi.

1-rasm. Yosh bolalar va o‘smirlarda qandli diabet bilan  
kasallanish holatlari

Qandli diabetni davolash uchun odatda muntazam gipoglikemik preparatlar qabul 
qilinadi. Asosan keng tarqalganlariga insulin, biguanidlardan metformin va boshqalar 
kiradi. Asosiy va keng tarqalgan metformin va insulinga bo‘lgan talab kundan kunga 
ortmoqda. Jahonda bo‘lgani kabi O‘zbekiston miqiyosida ham ishlab chiqarish korxona­
lar soni ortib, tayyor va yarim tayyor mahsulotlar ishlab chiqarilmoqda. Bu bilan ichki 
va tashqi bozorda metforminga bo‘lgan talab bosqichma-bosqich qondirib borilmoqda.

2-rasm. Qonda glyukoza miqdori.

So‘nggi yillarda diabetni boshqarishda raqamli texnologiyalar tibbiyot amaliyotiga 
keng joriy etilmoqda. Jumladan, doimiy glyukoza monitoring tizimlari (CGM) bemor
ning qon shakarini real vaqt rejimida kuzatib, gipoglikemiya va giperglikemiya holat­
larining oldini olishga yordam beradi [3]. Bundan tashqari, mobil ilovalar yordami­
da bemorlar o‘z ma’lumotlarini mustaqil ravishda qayd etishlari va nazorat qilishlari 

mumkin. Telemeditsina platformalari 
shifokor va bemor o‘rtasida tezkor aloqa­
ni ta’minlaydi. Ma’lumotlarni masofadan 
tahlil qilish va shaxsiy davolash strate­
giyasini ishlab chiqishga yordam beradi. 
Shuningdek, sun’iy intellekt asosidagi al­
goritmlar katta hajmdagi klinik ma’lumot­
larni tahlil qilib, bemorga individual tavsi­
yalar berish va davolash samaradorligini 
oshirishda qo‘llanilmoqda [4].

Qandli diabetni davolashda ishlati­
ladigan sintetik preparatlar asosiy o‘rin 
egallaydi, bu ko‘rsatkich o‘rtacha 85%ni 
tashkil etadi. Shu qatorda fitopreparat­
lar va yordamchi vositalar qolgan 15%ni 
tashkil etadi.

Tabiiy insulinga bo‘lgan talab o‘sim­
liklar iste’moli orqali ham yuzaga chiqadi. 
Bunday tabiiy xom ashyo manbayi, har bir 
o‘simlik uchun ayrim turdagi gipoglike­
mik modda saqlashi bilan bir-biridan 
ajralib turadi. O‘simliklar tarkibidagi bio­
logik faol moddalar turli konsentratsiya­
da bo‘ladi va o‘simlikning o‘sish sharoiti, 

yoshi, qaysi faslda yetishtirilganligi ham 
bir turga kiruvchi o‘simliklar orasida katta 
farqlar yuzaga keltiradi.

Xalq tabobati bilan davolashda xavf­
sizlik va samaradorlik muhimdir. Har qan­
day tabiiy vositani qo‘llashdan oldin shi­
fokor bilan maslahatlashish zarur, chunki 
ba’zi o‘simliklar yoki mahsulotlar boshqa 
dori vositalari bilan o‘zaro ta’sirga kiri­
shishi mumkin. Shuningdek, xalq tabobati 
bilan davolash an’anaviy tibbiyot usullari 
o‘rnini bosmaydi, balki qo‘shimcha yor­
dam sifatida qo‘llanilishi lozim.

Qandli diabetni davolashda fitotera­
piyadan foydalanib, sintetik dori vosita­
laridan biroz bo‘lsa ham uzoqlashishga 
harakatlar qilinmoqda. Xalq tabobatida 
tabiiy resurslardan ya’ni o‘simlik xom-
ashyosidan foydalanishga talab yildan yil­
ga ortmoqda.Jumladan ayrim o‘simliklar 
bargi, ildizi, boshqalarining esa mevalari 
gipoglikemik xususiyatga ega ekanligi qa­
dimdan bizgacha ma’lum.

1-jadval

Gipoglikemik ta’sirga ega dorivor o‘simliklar

№ O‘zbek­
cha nomi 

Lotincha 
nomi Oilasi 

Xom- 
ash­
yosi

Kimyoviy 
tarkibi 

Ishlati­
lishi

Adabi­
yot man­

baasi

                  Ilmiy tibbiyotda ishlatiladigan dorivor o‘simliklar

1. Oq tut Morus alba 
L.

Tutdoshlar, 
Moraceae Bargi Polisa­

xaridlar
Qandli 
diabet 4,5

2. Jyenshen Panax 
Ginseng.

Araliyadoshlar,
Araliaceae Ildizi Saponinlar Qandli 

diabet 6

3. Katta 
zubturum

Plantago 
major L.

Zubturum­
doshlar, Planta­

ginaceae
Bargi Flavonoid Qandli 

diabet 7

4. Ikki uyli                     
gazanda

Urtica 
dioica L.

Gazandadoshlar, 
Urticaceae Bargi  Flavonoid Qandli 

diabet 8

5. Oddiy 
chernika 

Vaccinium 
myrtillus L.

Yerlchindoshlar, 
Ericaceae Bargi Flavonoid

lar
Qandli 
diabet 9

6. Manjuriya 
araliyasi 

Araliae 
Mand­

shuricae.

Araliyadoshlar
Araliaceae Ildizi  Saponinlar Qandli 

diabet 10

                       Xalq tabobatida ishlatiladigan dorivor o‘simliklar

1. Oddiy 
piyoz

Allium 
cepa L.

Piyozdoshlar,
Amaryllidaceae

Piyoz­
boshi Disulfidlar Qandli 

diabet 11,12

2. Yunon 
bedasi

Trigonella 
foenum-

graecum L

Dukkakdoshlar, 
Fabaceae   Urug‘i Amidinlar Qandli 

diabet 13

3. Gulkaram Brassica 
oleracea L 

Karamdoshlar, 
Brassicaceae Bargi Glikozidlar Qandli 

diabet 14

Xalq tabobati va ilmiy tabobatda 
o‘simliklardan gipoglikemik yig‘malar ta­
yorlash har bir o‘simlik turi va xom ashyo 
sifatida foydalaniladigan qism (bargi, guli, 
ildizi, poyasi, tugunagi, piyozboshi va ho­
kazo)ga qarab turlicha sharoit va usul ta­
lab qiladi. Misol uchun qoraqatning ham 
gazandaning ham tarkibidagi dorivor xu­
susiyatga ega bo‘lgan biologik faol mod­
dasi bu flavonoid. Lekin xom ashyo turli­
cha, gazandaning bargi, qoraqatning esa 
mevasi. Ammo yana bitta misol Manjuriya 
araliyasi bilan jenshen ikkalasi ham gipog­
likemik xususiyatga ega dorivor o‘simlik. 
Ikkalasining ham tarkibida gipoglikemik 
ta’sirga ega moddalar bu saponinlar, har 
ikkala o‘simlikning ham ildizi dorivor hi­
soblanadi. Shu bilan birga bularni saqlash 
va tayorlash qisman o‘xshash.

So‘nggi yillarda diabetni boshqarishda 
raqamli texnologiyalar tibbiyot amaliyoti­
ga keng joriy etilmoqda. Jumladan, doimiy 
glyukozamonitoring tizmlari (CGM) be­
morning qon shakarini real vaqt rejimida 
kuzatib, gipoglikemiya va giperglikemiya 
holatlarining oldini olishga yordam bera­
di [15]. Bundan tashqari, mobil ilovalar 
yordamida bemorlar o‘z ma’lumotlarini 
mustaqil ravishda Qayd etishlari va na­
zorat gilishlari mumkin. Telemeditsina 
platformalari shifokor va bemor o‘rtasi­
da tezkor aloqani ta’minlaydi, ma’lumot­

larni masofadan tahlil qilish va shaxsiy 
davolash strategiyasini ishlab chiqishga 
yordam beradi. Shuningdek, sun’iy intel­
lekt asosidagi algoritmlar katta hajmdagi 
klinik ma’lumotlarni tahlil qilib, bemorga 
individual tavsiyalar berish va davolash 
samaradorligini oshirishda qo‘llanilmoq­
da [16].

Ushbu jadvalda ko‘rsatilganidek iste’­
mol qilingan uglevod sabab qondagi gly­
ukoza miqdori sezilarli darajada oshadi. 
Giperglikemiya qancha uzoq davom etsa  
kasallik shuncha og‘ir kechadi.

Xulosa. Xulosa qilib shuni aytish ke­
rakki sintetik dori vositalari jigarning 
metabolik jarayonlariga  bevosita ta’sir 
ko‘rsatishi, anemiya keltirib chiqarishi va 
ayrim sintetik preparatlarni yurak qon 
tomir kasalliklarida hamda buyrak yetish­
movchiligida qo‘llash tavsiya etilmasli­
gi, davolashda o‘simlik mahsulotlariga 
bo‘lgan ehtiyojni yanada oshiradi. Sinte­
tik preparatlar taʼsirida ikkilamchi kasal­
liklarni paydo bo‘lishi qator eksperimen­
tal tajribalar va klinik kuzatuvlar asosida 
isbotlangan. Shuningdek sintetik dori vo­
sitalarining narxi yildan yilga oshib bor­
moqda. Yurtimiz esa dorivor o‘simliklarga 
boy. Shuning uchun ham tabiiy o‘simlik 
mahsulotlardan tayyorlangan oziq-ovqat 
qo‘shimchalaridan foydalanish nafaqat 
ikkilamchi kasalliklarni oldini oladi, balki 

iqtisodiy jihatdan ham maqsadga mu­
vofiq. Qandli diabetni davolashdan ko‘ra 
uni oldini olgan afzal va ancha samarali. 
Ammo qandli diabetning 1-turdagi irsiy 
omillarga bog‘liq bo‘ladi. Lekin kasallik 
hammada har doim ham rivojlanaver­
maydi.  2-turdagi qandli qandli diabet 
farqli bo‘lib, noto‘g‘ri ovqatlanish va no­
to‘g‘ri hayot tarzi natijasida yuzaga keladi 
shuning uchun profilaktik chora-tadbirlar 
qo‘llash mumkin. 

В условиях современной глобализации 
в нашей стране уделяется особое внима-
ние развитию фармацевтической отрасли 
на основе современных передовых мировых 
стандартов, а также производству эффек-
тивных лекарственных препаратов и био-
логически активных веществ на базе мест-
ного сырья. В последние годы на мировом 
уровне наблюдается активное развитие 
рационального использования природных 
ресурсов вместо химического синтеза био-
логически активных соединений, обладаю-
щих лекарственными свойствами. Следует 
отметить, что фитопрепараты характе-
ризуются терапевтической активностью, 
а также наличием побочных эффектов и 
противопоказаний к применению.

Данная статья направлена на предо-
ставление общей информации о синтети-
ческих и природных гипогликемических пре-
паратах, широко применяемых в народной 
медицине и современной терапии. Кроме 
того, приведены сведения о химическом со-
ставе этих соединений и их фармакологи-
ческой активности.

Ключевые слова: гипогликемические 
средства, сахарный диабет, инсулин, бигу-
аниды, флавоноиды, сапонины, фитоте-
рапия, антигипогликемическое действие, 
химический состав, фармакологическая ак-
тивность, применение, исследования.

In the context of modern globaliza-
tion, particular attention is being paid 
in our country to the development of the 
pharmaceutical industry based on ad-
vanced international standards, as well 
as to the production of effective medic-
inal products and biologically active 
substances derived from local raw ma-
terials. In recent years, there has been 
a rapid global shift toward the rational 
use of natural resources instead of the 
chemical synthesis of biologically active 
compounds with medicinal properties. It 
should be noted that phytopreparations 
are characterized by therapeutic activity, 
as well as the presence of side effects and 
contraindications for use.

This article aims to provide general 
information about synthetic and natural 
hypoglycemic agents widely used in tra-
ditional medicine and modern therapy. It 
also presents data on the chemical com-
position of these compounds and their 
pharmacological activity.

Keywords: hypoglycemic agents, di-
abetes mellitus, insulin, biguanides, fla-
vonoids, saponins, phytotherapy, antihy-
poglycemic effect, chemical composition, 
pharmacological activity, application, 
research.


